
Annotatsiya. Tezisda rus tili darslarida monomodal va multimodal pedagogika o‘rtasidagi 

farqlar nazariy jihatdan tahlil qilingan, axborot uzatish mexanizmi, nazariy asoslar va didaktik 

natijalar sxemalar orqali yoritilgan. 

Kalit so‘zlar:  monomodal ta’lim, multimodal pedagogika, rus tili, modallik, kognitiv 

yuklama. 

 

Zamonaviy ta’lim oluvchi axborotni matn, tasvir, tovush va video birikmasi orqali bir 

vaqtda qabul qiladi. Shunga qaramay, rus tili darslarida ko‘pincha darslik matni, grammatik 

qoidalar va tarjima mashqlariga asoslangan monomodal yondashuv ustunlik qiladi. Bu tafovutni 

ilmiy jihatdan tushunish uchun ikki paradigmaning mohiyati va farqlarini aniqlash zarur. 

1. Axborot uzatish mexanizmi va nazariy asoslar 

Monomodal pedagogikada o‘quv materiali bitta semiotik kod — matn yoki og‘zaki nutq — 

orqali chiziqli tarzda uzatiladi. Multimodal pedagogikada esa bir xil mazmun matn, tasvir, audio 

va video kabi bir necha kanal orqali parallel taqdim etiladi, bu G. Kress va T. van Leeuwenning 

ijtimoiy semiotika nazariyasiga asoslanadi1. R. Mayerning multimedia orqali o‘qitish nazariyasi2 

og‘zaki va vizual axborotning birgalikda taqdimoti o‘zlashtirishni oshirishini, A. Paivioning 

ikkilamchi kodlash nazariyasi3 bilim verbal va obrazli tizim orqali saqlanishini, J. Swellerning 

kognitiv yuklama nazariyasi 4  esa modallarni nazoratsiz ko‘paytirish xavfini asoslaydi. Bu 

yondashuvlar C. Jewitt hamda New London Group5 tomonidan sinf amaliyotiga tatbiq etilgan, rus 

tilshunosligida esa Yu. Sorokin va Ye. Tarasov 6  «kreolizatsiyalashgan matn» tushunchasini 

asoslagan. 

1-rasm. Monomodal va multimodal yondashuvlarda axborot uzatish sxemasi 

 
2-rasm. Multimodal pedagogikaning nazariy asoslari 

2. Qiyosiy tahlil 

Nazariy asoslardan kelib chiqadigan amaliy farqlar mezonlar bo‘yicha 1-jadvalda 

tizimlashtirilgan; rus tilining kelishiklar tizimi kabi qiyin mavzularida bu farq ayniqsa yaqqol 

namoyon bo‘ladi — monomodal darsda qoida faqat jadval shaklida beriladi, multimodal darsda 

esa rangli sxema, video-vaziyat va audio orqali bir necha marta mustahkamlanadi. 

 

Mezon Monomodal pedagogika Multimodal pedagogika 

Axborot kanali Bitta — matn / og‘zaki nutq Ko‘p — matn, tasvir, audio, video 

O‘quvchi o‘rni Passiv qabul qiluvchi Faol, ko‘p kanalli ishtirokchi 

Xotirada 

saqlanish 
Mexanik yodlash Assotsiativ, mustahkam 

Motivatsiya Ko‘pincha past Yuqori 

Kognitiv yuklama Past, bir tomonlama Nazorat talab qiladi 

Texnik talab Minimal O‘rta/yuqori 

 

Xulosa 

Monomodal va multimodal pedagogika o‘rtasidagi asosiy farq — kanal sonida emas, o‘quv 

jarayonini tashkil etish tamoyilida: birinchisi passiv, ikkinchisi faol va ko‘p kanalli idrokka 

asoslanadi. Multimodal pedagogikani ilmiy asoslangan tarzda joriy etish rus tili darslarida nutqiy 

kompetensiya va motivatsiyani oshirishning muhim omili hisoblanadi, bu esa maxsus pedagogik 

eksperimentni talab etadi. 

